«Ստանդարտ» ժամանակակից արվեստի առաջին տրիենալե
1. Արվեստներ հայկական խորհուրդ ՀԿ
2. Հասցե՝  ք. Երևան   Վ. Համբարձումյան 8/1, 56
                                                       Ծրագիր

3.1 Բովանդակություն
Արվեստների հայկական խորհուրդը (ԱՀԽ)՝ ՀՀ Մշակույթի նախարարության, «Արվեստը՝ հանուն աշխարհի» կազմակերպության, Հայաստանում Շվեյցարիայի դեսպանատան, «Հայկական արվեստի հիմնադրամի» եւ այլ մասնավոր գործընկերների եւ աջակիցների հետ հատուկ համագործակցությամբ, ներկայացնում է «ՍՏԱՆԴԱՐՏ» Ժամանակակից արվեստի առաջին տրիենալեն Հայաստանում:

ՍՏԱՆԴԱՐՏ Ժամանակակից արվեստի տրիենալեն շրջիկ պարբերական ցուցահանդես է, որը, կախված ցուցահանդեսի թեմայից, ամեն անգամ իր համար նոր ուղի է հարթում Հայաստանով մեկ։ Տրիենալեի անվանումը ներշնչված է 1924 թ.-ին տպագրվող «Ստանդարտ»՝ հայկական ավանգարդ պարբերականի անունից։

ՍՏԱՆԴԱՐՏ-ը շեշտում է Հայաստանի պատմամշակութային հարուստ համատեքստը, իսկ շրջիկ բնույթի շնորհիվ՝ ներգրավում լայն եւ բազմազան հասարակական շերտերի՝ հնարավորություններ ստեղծելով արվեստագետների, գրողների, համադրողների, գիտնականների, տեղական համայնքների եւ այցելուների միջեւ երկխոսության եւ փոխգործակցային հարաբերությունների ձեւավորման համար։ 

«Ստանդարտ» ժամանակակից արվեստի միջազգային առաջին  տրիենալեի խորագիրն է՝

 «Լեռան անալոգը»: 
ՍՏԱՆԴԱՐՏ առաջին տրիենալեի գլխավոր համադրողն է Ադելինա Ջուբերյան ֆոն Ֆյուրշթենբերգը, ով եղել է նաեւ 2015 թ. Վենետիկի 56-րդ բիենալեում «Ոսկե Առյուծ» մրցանակը նվաճած Հայկական տաղավարի համադրողը։ 

Տրիենալեին կմասնակցեն  Հայաստանի և արտերկրի  ավելի քան 20 արվեստագետներ:

Առաջին անգամ Հայաստանում  կցուցադրվեն  ժամանակակից արվեստի ոլորտում մեծ ճանաչում և հեղինակություն ունեցող  Իլյա  և էմիլիյա Կաբակովները և բրազիլահայ հայտնի մոդեռնիստ  լուսանկարիչ  Գասպար Գասպարյանի  աշխատանքները, որի արվեստը կարևորագույն տեղ է զբաղեցնում  համաշխարհային լուսանկարչական  արդի արվեստի պատմության մեջ:
3.2  Նպատակ

«Ստանդարտ»  ժամանակակից արվեստի միջազգային տրիենալեի նպատակը Հայաստանում ժամանակակից արվեստի զարգցումն է ` այնպիսի ինստիտուցիոնալ համակարգի ստեղծումով, որը   ընդունակ կլինի մրցակցել արեւմտյան նմանատիպ հաստատությունների հետ, կհամապատասխանի  դրանց ստանդարտներին,  և կդառնա արվեստագետների եւ ստեղծագործությունների  ներկայացման  ու արժեվորման կարևոր հարթակ:
3.3 Անցկացման վայր

Որպես հարթակներ ծառայելու են  Երևանում  և Հայաստանի տարբեր մարզերում գտնվող թանգարանները, Հայաստանի պատմամշակութային հուշարձանները, որի նպատակը  պատմամշակութային ժառանգության և ժամանակակից մշակույթի միջև երկխոսության  ստեղծումն է:
Մաս առաջին. Հուլիս- սեպտեմբեր

Բացումները՝ 2017 թ. հուլիսի 20-22-ին։
Երեւան

ՀԲԸՄ-ի Հայաստանյան ցուցասրահում, Մելիք-Ադամյան փ. 2/2։ 

Համադրող՝ Ռուբեն Արեւշատյան։
– ԳԱՍՊԱՐ ԳԱՍՊԱՐՅԱՆ (Բրազիլաբնակ լուսանկարիչ, 1899-1966), Հեռավոր պատառիկներ, մոդեռնիստի հետադարձ հայացք, 

«ՀայԱրտ» Մշակութային կենտրոն, նախկինում՝ Ժամանակակից արվեստի թանգարան։

 – ԻԼՅԱ եւ ԷՄԻԼԻԱ ԿԱԲԱԿՈՎՆԵՐ (Ռուսաստան/ԱՄՆ), Մոցարտի երաժշտությունը լսելիս խնձոր վերցնելու 20 եղանակ եւ Համերգ ճանճի համար. ինստալացիաներ Կլորներում, Մաշտոցի պ. 7ա Բացման ընթացքում՝ Երեւանի Չայկովսկու երաժշտական հատուկ դպրոցի սաների կենդանի համերգը։ 

Գյումրի

Ժողովրդական ճարտարապետության եւ քաղաքային կենցաղի թանգարան, Սերգեյ Մերկուրովի թանգարան, Հաղթանակի պող. 47
– Արվեստի գործեր, կատարումներ եւ աշխատանոցներ, որոնք ստեղծվելու են Գյումրիի արվեստագետ հանրույթի հետ համագործակցությամբ։ Մասնակից արվեստագետներ՝ ԱՅՐԻՆ ԱՆԱՍՏԱՍ եւ ՌԵՆԵ ԳԱԲՐԻ (Պաղեստին/Իրան/ԱՄՆ), ՌԻԿԱՐԴՈ ԱՐԵՆԱ (Իտալիա), ԲԵՆՋԻ ԲՈՅԱՋՅԱՆ (Ֆինլանդիա/Պաղեստին), ՋՈՒԶԵՊԵ ԿԱԿԱՎԱԼԵ (Ֆրանսիա/Իտալիա), ՄԱՐՏԱ ԴԵԼ ԱՆՋԵԼՈ (Իտալիա), ՏԻԲՈ ԴԸ ՋԱԼԼՈՒԼԻ (Ֆրանսիա), ԱԼԵՔՍԵՅ ՄԱՆՈՒԿՅԱՆ (Հայաստան), ՄԻՔԱՅԵԼ ՕՀԱՆՋԱՆՅԱՆ (Հայաստան/Իտալիա), ԳՈՀԱՐ ՍՄՈՅԱՆ (Հայաստան), ՄԱՐԻԱ ՑԱԳԱՐԻ (Հունաստան) եւ այլք։ 

Երանուհի եւ Մարիամ Ասլամազյան քույրերի պատկերասրահ, Աբովյան փ. 242
– Արվեստագետ Վահագն Ղուկասյանի հետ համադրողական համագործակցությունը տեղի կունենա Երանուհի եւ Մարիամ Ասլամազյան քույրերի պատկերասրահում որտեղ երկու նկարչուհիների մշտական հավաքածուի ընտրանին կզուգադրվի հետեւյալ արվեստագետների գործերի ընտրանիների հետ՝ ՖՐԱՆՍԻՍ ԱԼԻՍ (Բելգիա), ԳՈՀԱՐ ՄԱՐՏԻՐՈՍՅԱՆ (Հայաստան), եւ ՌՈԶԱՆԱ ՓԱԼԱԶՅԱՆ (Բրազիլիա)։ Կցուցադրվեն նաեւ «Արվեստը՝ հանուն աշխարհի» արտադրության կարճամետրաժ ֆիլմեր, այդ թվում՝ ՄՈՒՐԱԼԻ ՆԱԻՐ (Հնդկաստան), ԻԴՐԻՍԱ ՈՒԵԴՐԱՈԳՈ (Բուրկինա Ֆասո), ՋԱՖԱՐ ՓԱՆԱՀԻ (Իրան) եւ ՋԻԱ ՋԱՆԳ-ՔԵ (Չինաստան)։ 

Մաս երկրորդ. Բացումները՝ 2017 թ. սեպտեմբերի 12-13-14-ին։
Էրեբունի (Երեւան), 
– ՖԵԼԻՉԵ ՎԱՐԻՆԻ (Շվեյցարիա), տեղայնացված ինստալացիա Երեւանի երկաթուղային կայարանում։ Կազմակերպիչ՝ Հայաստանում Շվեյցարիայի դեսպանատուն։

Սեւանա լիճ,  Գրողների ստեղծագործական տուն։
– Դեժա-վու ՍՏԱՆԴԱՐՏ, տեսաինստալացիաներ՝ ՋԵՐԱՐԴ ԲԸՐՆ (Իռլանդիա), ՅՈԶԵՖ ԴԱԲԵՐՆԻԳ (Ավստրիա), ԻԳՈՐ ԳՐՈՒԲԻՉ (Խորվաթիա) եւ ՄԱՐԿՈՒՍ ՇԵՐԵՐ (Ավստրիա), ինչպես նաեւ ճարտարապետական նախագծեր՝ ԼԵՒՈՆ ՉԵՐՔԵԶՅԱՆ (Հայաստան), ԳԵՒՈՐԳ ՔՈՉԱՐ (Հայաստան) եւ ՄԻՔԱՅԵԼ ՄԱԶՄԱՆՅԱՆ (Հայաստան)։ Համադրող՝ Ռուբեն Արեւշատյան, վայր՝ Գրողների ստեղծագործական տուն։ 
Երեւան, Գյումրի, Կապան

– Արվեստ Հայաստան հիմնադրամի Արվեստագետների առաջին բաց մրցույթի շնորհառուները՝ ԱՐՏԼԱԲԵՐԵՎԱՆԸ, ԱՅՐԻՆ ԱՆԱՍՏԱՍԸ եւ ՌԵՆԵ ԳԱԲՐԻՆ, ԱՐՄԱՆ ԳՐԻԳՈՐՅԱՆԸ, ՓԻՐՈՒԶԱ ԽԱԼԱՓՅԱՆԸ, ԳՈՀԱՐ ՍՄՈՅԱՆԸ եւ ՄԻԿԱ ՎԱԹԻՆՅԱՆԸ, կներկայացնեն իրենց նախագծերը հուլիսի եւ դեկտեմբերի միջեւ, Հայաստանի տարբեր վայրերում եւ քաղաքներում
3.4  Անկացման ժամկետ 

2017թվականի Հուլիսի 20-ից - դեկտեմբերի 20-ը
3.5 Ակնկալվող արդյունքներ
Տրիենալեն    նոր հարթակներ ու հնարավորություններ է ստեղծում  հայ արվեստագետներին` մասնակիցը դառնալու միջազգային ժամանակակից արվեստի գործընթացներին, մշակութաբանական դիսկուրսներին:

Տրիենալեի  արդյունքն են լինելու մի շարք ժամանակակից արվեստի ցուցահանդեսներ, ինչպես նաեւ՝ հյուրընկալվող եւ հայաստանաբնակ արվեստագետների միջեւ հանդիպումներ, համագործակցություններ եւ համատեղ աշխատանքներ, որոնց մի մասը կնվիրաբերվեն Հայաստանի թանգարաններին: 
Տրիենալեի բացմանը ներկա լինելու համար Հայաստան ժամանելու ցանկություն են հայտնել  արվեստի քննադատներ, հայտնի կոլեկցիոներներ, ժամանակակից արվեստի մեցենատներ,  ինչպես նաև  միջազգային լրագրողներ՝ La Repubblica, Il Manifesto /Իտալիա/, Artribune/Շվեյցարիա/, Artreviews ( Անգլիա), Frieze/ Նյու-Յորք/  և այլ լրատվամիջոցներից:
  Վստահ ենք, որ  միջազգային լրատվամիջոցներով  Տրիենալեի լուսաբանումը մեծապես կնպաստի նաև Հայաստանի և հայ մշակույթի ճանաչելիության բարձրացմանը:
